
GEBED VIR ‘N STERWENDE 

H eilige Vader van lewe, 

U het nie belowe om die donkerte en ons daaglikse stryd weg te neem nie. 

U het belowe om vir ons ‘n lig in die donkerte te wees en om ons krag te gee in ons beproewinge. 

Help ons nou om u lig te sien hier waar ons by die sterfbed ‘n geliefde staan. 

Ons liefde is deurdrenk met ‘n pyn wat ondraaglik voel. 

Versterk ons in dié tyd van angs en verlies. 

Hou ons familie saam in u Naam. 

Gee ons die gemoedsrus om sonder bitterheid  

dit te aanvaar wat ons nie kan verander nie. 

G ee ons die hoop om anderkant ons verlangens te kyk, 

sodat ons u wil kan laat geskied en op u beloftes kan vertrou. 

Ons vertrou ons dierbare geliefde aan U toe en gee hom/haar oor in u vaderhande. 

Ons dank U dat ons in dié kosbare lewe kon deel  

en ons bid dat ons mekaar weer eendag in u hemelse howe sal ontmoet.   

Deur Christus, onse Here.  Amen. 

